
ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱՈՒԴԻՏԻ ԻՐԱԿԱՆԱՑՄԱՆ ԿԱՐԳԸ, ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱՈՒԴԻՏՈՐԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ ՈՒ ԼՐԱՑՈՒՑԻՉ ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱՈՒԴԻՏԻ ՆՇԱՆԱԿՄԱՆ ԴԵՊՔԵՐԸ



1. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով (այսուհետ՝ կարգ) սահմանվորում են Հայաստանի Հանրապետության ընդհանուր օգտագործման ճանապարհների ճանապարհաշինարարական ծրագրերի իրականացման բոլոր փուլերում՝ նախագծումից մինչև ճանապարհը շահագործման հանձնելուց հետո 12 ամիսը լրանալը   ճանապարհային անվտանգության աուդիտի կիրառման գործընթացները և պահանջները:
2. [bookmark: _Hlk184221219] Ճանապարհային անվատնգության աուդիտը ճանապարհի անվտանգության պահանջների համապատասխանության անկախ և օբյեկտիվ գնահատման գործընթաց է, որը նախատեսված է ճանապարհային ենթակառուցվածքի անվտանգությունն ու գործառնությունը (ֆունկցիոնալությունը) բարձրացնելու համար։
3.  Ճանապարհային անվտանգության աուդիտը ճանապարհային ենթակառուցվածքի անվտանգության կառավարման գործընթացի անբաժանելի մասն է:
4. Ճանապարհային անվտանգության աուդիտն իրականացվում է ճանապարհաշինարարական ծրագրերի իրականացման բոլոր փուլերում՝ ճանապարհի նախագծումից մինչև ճանապարհի սպասարկման մեկ տարի երաշխիքային ժամկետը:



2. ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱՈՒԴԻՏԻ ՍԿԶԲՈՒՆՔՆԵՐԸ ԵՎ ՆՊԱՏԱԿՆԵՐԸ

5. Ճանապարհային անվտանգության աուդիտի հիմնական սկզբունքն է դեռևս ճանապարհների նախագծման փուլում կանխարգելել ճանապարհների նախագծերում ճանապարհային անվտանգությանը սպառնացող վտանգները՝ նվազագույնի հասցնելով երթևեկության բոլոր մասնակիցների վթարի ենթարկվելու ռիսկերը։ 
6. Ճանապարհային ավնտանգության աուդիտը հիմնված է անկախ, անկողմնակալ, օբյեկտիվ և հիմնավորված որոշումներ կայացնելու սկզբունքների վրա։ 
7. Ճանապարհային անվտանգության աուդիտի նպատակներն են՝
1) ճանապարհաշինական ծրագրերում նվազեցնել և կանխարգելել հնարավոր վթարների հաճախականությունն, ինչպես նաև հնարավոր վնասների աստիճանը կամ վտանգավորությունը․
2) նվազեցնել ճանապարհային ցանցից (հատկապես նոր կառուցվող ճանապարհից) օգտվելու դեպքում վթարի ենթարկվելու ռիսկը․
3) Ճանապարհային ենթակառուցվածքների ծրագրերի նախագծման, շինարարության և ճանապարհային ցանցի կառավարման բոլոր փուլերում հաշվի առնել երթևեկության բոլոր մասնակիցների (ներառյալ ճանապարհից օգտվողների խոցելի խմբերի) անվտանգությունը․
4) բացահայտել ճանապարհային ենթակառուցվածքի ճանապարհային անվտանգության սպառնացող թաքնված խնդիրները և տալ դրանց արդյունավետ լուծումները․
5) նվազեցնել ճանապարհների շինարարության, շահագործման, պահպանման, ինչպես նաև երթևեկության մասնակիցների ծախսերը, որոնք կարող են առաջանալ երկարաժամկետ և կարճարաժամկետ հեռանկարում՝ խուսափելով ճանապարհատրանսպորտային պատահարների հետևանքով առաջացող ծախսերից։


3․ ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱՈՒԴԻՏԻ ԻՐԱԿԱՆԱՑՄԱՆ ՓՈՒԼԵՐԸ

8. Ճանապարհային անվտանգության աուդիտը իրականացվում է հետևյալ փուլերով.
1) նախնական նախագծման փուլ։ Իրականացվում է ճանապարհային ենթակառուցվածքի նախնական նախագծման ավարտից հետո (կիրառելի է, երբ նախագծումը իրականացվում է երկու փուլով),
2)  վերջնական նախագծի փուլ։ Իրականացվում է, երբ մանարամասն նախագիծը ավարտված է, սակայն չի ներկայացրել փորձաքննության և ծրագիրը դեռևս մրցույթի ներկայացված չէ,
3)  շինարարական աշխատանքների փուլ։ Իրականացվում է ճանապարհաշինական աշխատանքների տեղամասում անվտանգությունը ապահովելու համար,
4)  շահագործման հանձման փուլ։ Իրականացվում է ճանապարհը մինչև շահագործման հանձնելը և հանձնաժողովի կողմից ընդունելը, համոզվելու համար, որ ճանապարհը անվտանգ է շահագործման համար․
5)  երշխիքային ժամկետի փուլ՝ ճանապարհային անվտանգության զննություն: Իրականացվում է  ճանապարհը շահագործման հանձնելուց հետո 12 ամիսը լրանալուց հետո։
9. Սույն կարգի 8-րդ կետում նշված փուլերում ճանապարհային անվտանգության աուդիտ (այսուհետ՝ աուդիտ) իրականացնելու անհրաժեշտությունը որոշվում է կապված ճանապարհային ենթակառուցվածքի ծրագրի բնույթից և ծավալներից։ 
10. Նոր խոշոր ճանապարհային ենթակառուցվածքի ծրագիրը պետք է ենթարկվի աուդիտի  բոլոր փուլերով:
11.  Հայաստանի Հանրապետության պետական բյուջեի սահամանափակ ֆինանսական միջոցները արդյունավետ օգտագործելու նպատակով ավելի սակավ թողունակություն, ցածր ինտեսիվություն և արագություն ունեցող ճանապարհային ենթակառուցվածքների ծրագրերի համար կարող է աուդիտ իրականացվել ոչ բոլոր փուլերով: 
12. Սույն կարգով նախատեսված ճանապարհային անվտանգության աուդիտի ծառայությունների ձեռքբերումը իրականցվում է գնումների մասին Հայաստանի Հանրապետության օրենսդրության պահանջներին համապատասխան:
13.  Աուդիտի նախնական նախագծի փուլում գնահատվում են նախագծի ընդհանուր սկզբունքները։ Մասնավորապես, սույն փուլի առաջնային նպատակներն են գնահատել խաչմերուկները, խաչմերուկների կամ միևնույն կամ տարբեր մակարդակներում փոխհատումների տեսակների և դասավորության հարաբերական անվտանգությունը, hորիզոնական և ուղաձիգ կորերը, ճանապարհի կողային տեսանելիությունը, ճանապարհների երթևեկելի գոտիները և կողնակները, երկայնական թեքությունները, ճանապարհից օգտվողների խոցելի խմբերի համար նախատեսված պայմանները և նախագծման այլ տարրերը՝ համաձայն կարգի հավելվածի Ձև 1 ստուգաթերթի։
14. Նախնական նախագծի փուլում իրականացվող աուդիտը պետք է իրականացնել մինչև ճանապարհի կառուցապատման համար անհրաժեշտ հողատարածքների ձեռքբերման ավարտը և մինչև փորձաքննության իրականացումը:
15.  Վերջնական նախագծման փուլում աուդիտն իրականացվում է աուդիտի ներկայացված նախագծային փաստաթղթերի ստուգմամբ՝ նախագծված ճանապարհային ենթակառուցվածքում անվտանգության թերությունները հայտնաբերելու նպատակով:
16. Վերջնական նախագծման փուլի ընթացքում աուդիտորի կողմից դիտարկվում են ճանապարհի վերջնական երկրաչափական նախագծման առանձնահատկությունները, որոնք առաջարկվում են ճանապարհային նշանների, գծանշումների պլանների, մայթերի, լուսավորության պլանների, ջրահեռացման, պաշտպանական բազրիքների և ճանապարհի եզրին գտնվող այլ օբյեկտների, կանաչապատման, խաչմերուկների և տրանսպորտային հանգույցների (օրինակ՝ կղզյակներ, տրանսպորտային հոսքերի միացման կամ բաժանման տեղամասերում անցումային-արագացման գոտիների երկարություններ և այլն)՝ համաձայն կարգի հավելվածի Ձև 2 ստուգաթերթի:
17. Ճանապարհների շինարարական աշխատանքների փուլում աուդիտ իրականացվում է մինչ ճանապարհը շահագործման հանձնելը, օրվա ցերեկային և մութ ժամերին՝ տեղում զննություն կատարելու, ճանապարհային ենթակառուցվածքներում անվտանգության թերությունները հայտնաբերելու համար: Աուդիտի այս փուլը կենտրոնանում է ճանապարհների տեսանելիության, ճանապարհային երթևեկության մասնակիցների, ներառյալ՝ ճանապարհային երթևեկության խոցելի խմբերի ճանապարհից անվտանգ օգտվելու պայմանների, երթևեկության կազմակերպման պլանի և երթևևեկելի մասի, շինարարական հրապարակի կահավորման ու մայթերի վիճակի վրա՝ համաձայն կարգի հավելվածի Ձև 3 ստուգաթերթի:
18. Ճանապարհների շահագործման երաշխիքային ժամկետի փուլում աուդիտն իրականացվում է ճանապարհային ենթակառուցվածքներում անվտանգության ռիսկերը և թերությունները հայտնաբերելու նպատակով ճանապարհի տեղանքում զննում անցկացնելու միջոցով՝ ճանապարհը շահագործման ընդունելուց հետո 12 ամսվա ընթացքում: Աուդիտը այս փուլում պետք է հավքագրի և գնահատի ճանապարհի տվյալ հատվածում ճանապարհային աշխատանքների ավարտից հետո 12 ամսվա ընթացքում տեղի ունեցած ճանապարհատրանսպորտային պատահարների մասին տեղեկատվությունը՝ համաձայն կարգի հավելվածի Ձև 4 ստուգաթերթի: Աուդիտը այս փուլում կենտրոնանում է ճանապարհի տվյալ հատվածում  ճանապարհատրանսպորտային պատահարների հանգամանքների, դրանց ծանրության աստիճանի և երթևեկության մասնակիցների իրական վարքագծի վրա:
19. Աուդիտի իրականացման բոլոր փուլերում աուդիտներ իրականացվում են իրավական ակտերի դրույթների, նորմատիվատեխնիկական փաստաթղթերի, սույն կարգի հավելվածում ներկայացված ստուգաթերթերի, ճանապարհային ենթակառուցվածքի անվտանգության լավ փորձի և աուդիտ իրականացնող անձանց իրավասության հիման վրա: 
20. Աուդիտի իրականացման փուլերը՝ ըստ ճանապարհաշինական ծրագրի գործընթացների ներկայաացվում է Աղյուսակ 1-ում։
Աղյուսակ 1
	Աուդիտի փուլերը
	Նոր ճանապարհների կառուցում
	Միջպետական և հանրապետական նշանակության ճանապարհների հիմնանորոգում
	Մարզային (տեղական) նշանակության ճանապարհների հիմնանորոգում
	Հետիոտնային անցում կամ հեծանվային արահետներ (երբ պատրաստվում է միայն գծապատկեր)

	Նախնական նախագիծ
	V
	Կիրառելի չէ
	Կիրառելի չէ
	V

	Նախագիծ
	V
	V
	V
	Կիրառելի չէ

	Շինարարություն
	V
	V
	V
	Կիրառելի չէ

	Երաշխիքային ժամկետ
	V
	V
	V
	Կիրառելի չէ



4․ ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱՈՒԴԻՏՈՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ
21. [bookmark: _Hlk193220762]Ճանապարհային անվտանգության աուդիտորը (այսուհետ՝ նաև աուդիտոր) ենթակա է պարտադիր որակավորման: Որակավորումն իրականացնում և վկայականը տրամադրում է կառավարության լիազորած պետական կառավարման մարմինը (այսուհետ՝ նաև պետական ճանապարհային մարմին)՝ սույն որոշման 2-րդ հավելվածին համապատասխան:
22.  Աուդիտոր կարող է լինել այն ֆիզիկական անձը կամ կազմակերպությունը, որը՝
1) ունի ճանապարհների, կամուրջների, թունելների նախագծման կամ ճանապարհային անվտանգության կամ ճանապարհային երթևեկության կազմակերպման ինժեների (ճարտարագետի) առնվազն հինգ տարվա փորձ.
2) պետական ճանապարհային մարմնի կողմից ստացել է որակավորման վկայական:
23.  Եթե աուդիտն իրականացնում է կազմակերպությունը, ապա այդ կազմակերպության առնվազն երկու անդամ պետք է ունենա սույն որոշման 2-րդ հավելվածով սահմանված որակավորման վկայականը:
24. Աուդիտ հանդիսացող ֆիզիկական անձը կամ կազմակերպության խմբի յուրաքանչյուր անդամ պետք է․
1) լինի անկախ, ներգրավված չլինի ճանապարհային անվտանգության աուդիտի ենթակա ավտոմոբիլային ճանապարհի նախագծման, հեղինակային և տեխնիկական հսկողության, ինչպես նաև շինարարության իրականացման գործընթացներում․
2) ունենա ծրագրի տվյալ փուլով աուդիտ իրականացնելու համար անհրաժեշտ հմտություններ․ 
3) ճանապարհային անվտանգությանը սպառնացող բոլոր հավանական խնդիրները դիտարկի  հաշվի առնել երթևեկության բոլոր մասնակիցների (ներառյալ ճանապարհից օգտվողների խոցելի խմբերի) անվտանգությունը։
25. Աուդիտի իրականացման տարբեր փուլերում  պահանջում է աուդիտորի տարբեր հմտություններ։
26. Կապված ճանապարհաշինարարական ծրագրի իրականացման առանձնահատկությունից և ծավալից պետական ճանապարհային մարմինը (այսուհետ՝ նաև Պատվիրատու) կարող է ծրագրի բոլոր փուլերի համար ներգրավել նույն աուդիտորական խմբին կամ աուդիտորին։ 
27. Նախնական նախագծման փուլերում  աուդիտ պետք է իրականացվեն միայն փորձառու աուդիտորական խմբի կողմից: Այս փուլերում  պետք է ընգրկվեն համապատասխան փորձառություն ունեցող հետևյալ մասնագետները․
1) աուդիտորի որակավորում ստացած խմբի ղեկավար,
2) առնվազն երկու ճանապարհային անվտանգության որակավորում ստացած աուդիտոր։
28. Նախնական նախագծման փուլերում ըստ անհրաժեշտության կարող են ընգրկվել նաև ճանապարհային կամ նախագծման ինժեներներ, ճանապարհային երթևեկության անվտանգության մասնագետներ և ճարտարագետներ մասնագիտական խորհրդակցություն ստանալու նպատակով։
29.  Մանրամասն նախագծման փուլում պետք է ընգրկվեն կարգի 27-րդ և 28-րդ կետերում նշված մասնագետները, ինչպես նաև ծրագրի բնույթից ելնելով կարող են նաև ընդգրկվել ճանապարհային երթևեկության անվտանգության մասնագետներ, որոնք պետք է աուդիտորական թիմին աջակցեն  ճանապարհային նշանների և լուսացույցերի, խելացի տրանսպորտային համակարգերի, հեծանվորդների և հետիոտների վարքագծի,  լուսավորության համակարգերի և երթևեկության կարգավորման համար մասնագիտական խորհրդակցություն տրամադրելու հարցում:
30. Յուրաքանչյուր փուլում ներգրավող աուդիտների նվազագույն թվաքանակը ներկայացվում է Աղյուսակ 2–ում։
Աղյուսակ 2
	Աուդիտի փուլերը
	Նոր կառուցվող ճանապարհներ
	Միջպետական և հանրապետական նշանակության ճանապարհների հիմնանորոգում/միջին նորոգում
	Մարզային (տեղական) նշանակության ճանապարհների հիմնանորոգում
	Հետիոտնային անցում կամ հեծանվային արահետներ (երբ պատրաստվում է միայն գծապատկեր)

	Նախնական նախագիծ
	Մինչև 5 աուդիտոր, որից առնվազն 2-ը որակավորում ստացած աուդիտորներ
	Կիրառելի չէ
	Կիրառելի չէ
	Մինչև 2 աուդիտոր, որից առնվազն  1 որակավորում ստացած աուդիտոր

	Նախագիծ/ թերությունների ակտ
	Մինչև 5 աուդիտոր, որից առնվազն 2-ը որակավորում ստացած աուդիտորներ
	Մինչև 5 աուդիտոր, որից առնվազն 2 -ը որակավորում ստացած աուդիտորներ
	Մինչև 3 աուդիտոր, որից առնվազն 1 որակավորում ստացած աուդիտոր
	Կիրառելի չէ

	Շինարարություն
	Մինչև 5 աուդիտոր, որից առնվազն 2-ը որակավորում ստացած աուդիտորներ
	Մինչև 5 աուդիտոր,որից առնվազն  2-ը որակավորում ստացած աուդիտորներ
	Մինչև 3 աուդիտոր, որից առնվազն 1 որակավորում ստացած աուդիտոր
	Կիրառելի չէ

	Երաշխիքային ժամկետ
	Մինչև 5 աուդիտոր, որից առնվազն 2-ը որակավորում ստացած աուդիտորներ
	Մինչև 3 աուդիտոր,որից առնվազն  2-ըորակավորում ստացած աուդիտորներ
	Մինչև 2 աուդիտոր, որից առնվազն 1 որակավորում ստացած աուդիտոր
	Կիրառելի չէ


 
[bookmark: bookmark17]5․ ԱՈՒԴԻՏԻ ԳՈՐԾԸՆԹԱՑԸ ԵՎ ԴՐԱՆՈՒՄ ՆԵՐԱՌՎԱԾ ԿՈՂՄԵՐԸ, ԱՈՒԴԻՏՈՐՆԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ


31. Աուդիտի գործընթացում ներգրաված կողմերն են․
1) Պատվիրատուն, 
2) ճանապարհը նախագծող կազմակերպությունը,
3) ճանապարհային անվտանգության աուդիտորները,
4) Շինարարություն իրականացնող կապալառու կազմակերպությունը։
32. Պատվիրատուն՝
1) սահմանում է ճանապարհային անվտանգության աուդիտորի կամ աուդիտ իրականացնող խմբի պարտականությունների շրջանակը․
2) Իրականացնում է ճանապարհային անվտանգության աուդիտորի կամ աուդիտի խմբի գնման գործընթացը․
3) Ապահովում է ճանապարհային անվտանգության աուդիտորին ծրագրի հետ առնչվող անհրաժեշտ փաստաթղթերի տրամադրումը․
4) նախագծողի և աուդիտորի մասանակցվությամբ կազմակերպում և իրականացնում է հանդիպումներ․
5) աուդիտորի կողմից ներկայացված հաշվետվության վերաբերյալ ներկայացնում է դիրքորոշում․
6) նախագծողի և աուդիտորի միջև ծագած հարցերին տալիս է համապատասխան լուծումներ․
7) կարող է մշտադիտարկել  աուդիտորի աշխատանքները։
33. Ճանապարհը նախագծող կազմակերպությունը պատասխանատու է՝
1) աուդիտորին տրամադրել ծրագրի հետ առնչվող անհրաժեշտ փաստաթղթերը.
2) մասնակցել պատվիրատուի կողմից կազմակերպվող հանդիպումներին․
3) աուդիտորի կողմից ներկայացված հաշվետվության վերաբերյալ ներկայացնել դիրքորոշում և պարզաբանումներ․
4) պատվիատուի ցուցումով նախագծում կատարել համապատասխան փոփոխություններ և իրականացված փոփոխությունների վերաբերյալ հաշվետվություն ներկայացնել պատվիրատուին և աուդիտորին։
34. Աուդիտորների հիմնական պարտականություն է ճանապարհային ենթակառուցվածքի ծրագրի բոլոր փուլերում հայտնաբերել ճանապարհային անվտանգությանը սպառնացող  վտանգները,ռիսկերը և առաջարկել ուղղիչ կամ բարելավման գործողություններ ճանապարհային անվտանգության մակարդակը բարելավելու համար։
35.  Աուդիտորի իրավունքներն են․
1) պահանջել նախագծի վերաբերյալ բոլոր անհրաժեշտ փաստաթղթերը․
2) պատվիրատուից, նախագծողից և կապալառուից ստանալ աուդիտ իրականացման համար անհրաժեշտ տեղեկատվությունը, ըստ անհրաժեշտության նաև լրացուցիչ տեղեկատվություն․
36. Աուդիտորի պարտականություններն են.
1) իրականացնել ճանապարհային անվտանգության կանոնավոր ուսումնսասիրություններ և զննություններ, փաստաթղթային և դաշտային հետազոտությունների և ուսումնասիրությունների իրականացման միջոցով․
2) վերլուծել ճանապարհային երթևեկության և վթարների տվյալները՝ բացահայտելով դրանց միտումներն ու մտահոգության ոլորտները․
3) բացահայտել ճանապարհի տվյալ հատվածում առկա և հնարավոր վտանգները և ռիսկերը․
4) առաջարկել անվտանգության բարելավման և կանխարգելիչ միջոցառումներ․
5) կազմել և պատվիրատուին ներկայացնել անկախաուդիտորական հաշվետվություններ, որտեղ  արտացոլված են իրականացված աուդիտի արդյունքները և առաջարկությունները․
6) կատարված աուդիտի արդյունքները փոխանցել պատվիրատուին․
7) հետևել անվտանգության բարելավումների իրականացմանը և չափել դրանց արդյունավետությունը․
8) պատվիրատուի պահանջով ըստ անհրաժեշտության տրամադրել փորձագիտական խորհրդատվություն և ուղեցույց ճանապարհային անվտանգության հարցերի վերաբերյալ։
37. Շինարարականաշխատանքների փուլի ընթացքում շինարարություն իրականացող կապալառու կազմակերպության պարտականությունը աուդիտի գործընթացում աուդիտի խմբի համար բարենպաստ պայմաններ ստեղծելն է՝ ճանապարհային աշխատանքների ավարտից անմիջապես առաջ աուդիտ իրականացնելու համար:
38. Մինչև աուդիտի գործընթաց սկսելը պատվիրատուն պետք է աուդիտորի հետ կազմակերպի նախնական հանդիպում և տրամադրի աուդիտի ենթարկվող ճանապարհների կամ ճանապարհահատվածների տվյալ փուլի համար պահանջվող բոլոր համապատասխան նախագծային փաստաթղթերը, ներառյալ նախորդ փուլերում աուդիտի հաշվետվությունները, գծապատկերները, պայմանագրային փաստաթղթերը, իսկ վերջինիս պահանջի դեպքում տրամադրի նաև երթևեկության ինտեսիվության ցուցանիշները՝ առկայության դեպքում։
39. Նախնական հանդիպումից հետո աուդիտորը վերլուծում և գնահատում է նախագծային փաստաթղթերը և իրականացնում է ճանապարհային անվտանգության աուդիտ՝ սույն կարգի 13-18-րդ կետերում նշված ճանապարհային անվտանգության աուդիտի փուլերին համապատասխան: 
40. [bookmark: _Hlk193829378]Աուդիտի իրականցման բոլոր փուլերում անհրաժեշտ է իրականացնել դաշտային այցելություններ և կատարել համապատասխան ուսումնասիրություններ, որի ընթացքում պետք է իրականացվի տեղանքի զննություն, ուսումնասիրի նոր կամ գոյություն ունեցող ճանապարհի բոլոր պարամետրերը, ճանապարհային նշանների և գծանշումների տեխնիկական վիճակին վերաբերվող պահանջները, բավարար տեսանելիությունը, լուսաանդրադարձման աստիճանը  և իրականացնի գնահատում՝ բացահայտելով այն խնդիրները, որոնք կարող են ազդել երթևեկության բոլոր մասնակիցների ընկալման վրա կամ խոչընդոտել ճանապարհի տեսանելիությանը:
41. Աուդիտորական զննությունները պետք է իրականացվեն մեքենայով և քայլելով, ցերեկային և գիշերային ժամերին, իսկ հնարավորության դեպքում նաև անբարենպաստ եղանակային պայմաններում: Տեղազննմզն  ժամանակ անհրաժեշտ է կատարել լուսանկարներ, տեսանկարահանումներ և փաստագրումներ (հնարավորության դեպքում նաև GPS կոորդինատներով), որոնք պետք է կցվեն հաշվետվությանը։
42. Աուդիտորն աուդիտ իրականացնելիս պետք է հաշվի առնի հետևյալ հիմնական հարցերը.
1) ճանապարհատրանսպորտային պատահարի դեպքում ո՞վ կարող է վիրավորվել և ինչ ձևով․
2) արդյո՞ք նախագծով առաջարկվող լուծումը անվտանգ է երթևեկության բոլոր պոտենցիալ մասնակիցների համար:
3) արդյո՞ք առաջարկվող նախագիծը լավագույնն է երթևեկության անվտանգության համար․
4)  արդյո՞ք երթևեկության անվտանգության և ճանապարհների նախագծման հետ կապված նոր բացահայտումների արդյունքում նպատակահարմար է ունենալ այլ նախագիծ:
43. Աուդիտ իրականացնելիս աուդիտորը պետք է կիրառի սույն կարգի հավելվածում ներկայացվող  ստուգաթերթերը։ Ընդ որում ստուգաթերթերում նշված հարցերը աուդիտորի կողմից կարող են լրացվել նոր հարցադրումներով, եթե դա անհրաժեշտ է համակողմանի, մանրամասն և անկախ եզրակացություն կազմելու համար։ Ստուգաթերթերի կիրառման նպատակն է նվազեցնել աուդիտի ընթացքում անվտանգության խնդիրների անտեսված լինելու ռիսկերը: Ստուգաթերթերը աուդիտորի կողմից օգտագործվում են որպես աշխատանքային փաստաթղթեր: Ստուգաթերթերի «Մեկնաբանություններ» սյունակում աուդիտորը կարող է մեկնաբանություններ անել կատարված բացահայտումների վերաբերյալ, որոնք կօգնեն վերջինիս հետագայում պատվիրատուի կողմից պարզաբանումներ պահանջելու դեպքում։  Ստուգաթերթերը չեն կցվում աուդիտի հաշվետվությանը և դրա մաս չեն հանդիսանում։
44. Եթե աուդիտի գործընթացի ընթացքում աուդիտորը նախագծային փաստաթղթերում հայտնաբերում է թերություններ, որոնք կապված չեն անվտանգության հետ, ապա դրանք չեն ներառվում աուդիտի հաշվետվության մեջ: Տվյալ դեպքում այդ թերությունները կարող են նշվել ուղեկցող նամակում կամ հաշվետվության առանձին (ոչ պաշտոնական) հավելվածում:

6․ ԱՈՒԴԻՏԻ ՀԱՇՎԵՏՎՈՒԹՅՈՒՆԸ
45.  Աուդիտի գործընթացի ավարտին կազմվում և պատվիրատուին է ներկայացվում աուդիտի հաշվետվություն, որի  նպատակն է համառոտ ներկայացնել ծրագրում ճանապարհային անվտանգությանը սպառնացող առկա վտանգները և առաջարկներ ներկայացնել դրանց ուղղման, բարելավման միջոցառումներ իրականցնելու վերաբերյալ:
46.  Աուդիտի հաշվետվություն  ներկայացնելիս աուդիտորը պետք է ապահովի հաշվետվության համառոտությունը, ինչպես նաև աուդիտի ընթացքում բացահայտված յուրաքանչյուր անվտանգության խնդրի վերաբերյալ հստակ նկարագրությունը: 
47.  Աուդիտի հաշվետվությունը պետք է պարունակի հետևյալ տեղեկատվությունը.
1) Ներածություն։ Ներկայացվում են Ծրագրի վերաբերյալ ընդհանուր տվյալները՝ Ծրագրի անվանումը, աուդիտի փուլը, աուդիտի ամսաթիվը և ցանկացած ստուգման ամսաթվերն ու ժամերը, աուդիտի գործընթաց իրականացման ընթացքում եղանակային պայմանները, աուդիտի իրականացմանը մասնակցող անձանց վերաբերյալ տեղեկատվությունը,  աուդիտի ենթարկված փաստաթղթերի բովանդակությունը․
2) Հայտնաբերված/արձանագրված խնդիրները։ Ներկայացվում են աուդիտի արդյունքում հայտնաբերված բացահայտումները կամ թերությունները, որոնք ակնհայտորեն կարող են ազդեցություն ունենալ ճանապարհային ենթակառուցվածքի անվտանգության վրա և բարձրացնել վթար տեղի ունենալու ռիսկը կամ ծանրության աստիճանը՝ հղում կատարելով համապատասխան նորմատիվ իրավական ակտերին կամ ստանդարտներին։ Կատարված հետազոտության արդյունքները պետք է նշել ստուգաթերթերում նշված վերնագրերի հաջորդականությամբ։ Անվտանգության խնդիրները և առաջարկները սովորաբար թվարկվում են սկսած ավենակարևորներից մինչև քիչ կարևորները, սակայն դրանք կարող են դասակարգվել ըստ ընդհանուր խնդիրների խմբերի, կամ ըստ ճանապարհի կիլոմետրերի՝ սկզբնակետից մինչև վերջնակետը: Անվտանգության խնդիրները կարող են նաև համարակալվել ըստ գծագրերում ցույց տրված տեղադրության: Այս մասը պետք է ամփոփվի արդյունքների վերաբերյալ եզրակացությամբ․
3) Նկատառումներ։ Նշվում են այն բացահայտումները, որոնք չեն հանգեցնի ավելի մեծ վթարների և ծանրության աստիճանի, որոնք կարող են բարելավել ճանապարհային ենթակառուցվածքի անվտանգության ընդհանուր իրավիճակը կամ կարող են մեղմել երթևեկության մասնակիցների պահանջները: Ներկայացվող դիտողությունների բովանդակությունը կարող է նաև կապված լինել ծրագրի հաջորդ փուլերի հետ, որը կարող է օգնել նախագծողին և առաջնորդել վերջինիս  տվյալ փուլում ճանապարհային անվտանգության բարելավման համար:
4) Առաջարկություններ։ Աուդիտի արդյունքի հիման վրա ներկայացվող բոլոր առաջարկությունները պետք է ցույց տան առկա խնդրի լուծման ուղղությունը, այլ ոչ թե դրա լուծումը կամ դրա լուծման մանրամասն նկարագրությունը, բացառությամբ այն դեպքի, երբ կա խնդրի լուծման միակ հնարավոր և տեխնիկապես ճիշտ տարբերակ: Նման օրինակ կարող է լինել զգուշացնող նշանը տեղադրելու վերաբերյալ առաջարկը, երբ առաջարկվող նշանը իր չափսերով և տեղադրությամբ պետք է ներառվի առաջարկների ցանկում: Հաշվետվությունում բովանդակային ներկայացվում են թերությունները վերացնելու կամ նվազեցնելու գործողությունների վերաբերյալ առաջարկությունները՝ զետեղելով տեղանքում կատարված նկարները և էսքիզայնին գծապատկերները։ Սակայն աուդիտորը իրավասու չէ ներկայացնել առաջարկություններ նախագծում փոփոխություններ կատարելու վերաբերյալ։ 
48.  Հաշվետվությունում պետք է նշվեն նաև հակազդող միջոցառումների առաջարկները և տարբերակները՝ կարճաժամկետ (ոչ մեծ ֆինանսական ծախսեր պահանջող միջոցառումներ, որոնք օրինակ՝ կարող են իրականացվել ճանապարհի պահպանման գործընթացում), միջնաժամկետ (փոքր ներդրումներ պահանջող միջոցառումներ, օրինակ՝ արգելապատնեշների տեղադրում կամ համալրում) և երկարաժամկետ (ավելի մեծ ներդրումներ պահանջող միջոցառումներ):
49. Հաշվետվությունում ներկայացվող առաջարկությունները և տեղանքների քարտեզները, գծապատկերները, լուսանկարները և էսքիզները կարող են ներկայացվել նաև անանձին հավելվածներով։ 
50. Հաշվետվության օրինակելի ձևը ներկայացվում է սույն կարգի հավելված 2-ում։

7․ ԱՐՁԱԳԱՆՔ ԱՈՒԴԻՏԻ ՀԱՇՎԵՏՎՈՒԹՅԱՆԸ
51.  Աուդիտորի կողմից ներկայացված առաջարկներին պատվիրատուն պետք է ներկայացնի գրավոր պատասխան՝ անդրադառնալով աուդիտորի կողմից ներկայացված յուրաքանչյուր առաջարկին:
52.  Աուդիտի հաշվետվության մեջ ներկայացված առաջարկություններին պատվիրատուն պատասխանեում է ստորև նշված եղանակներից որևէ մեկով.
1) ընդունել առաջարկությունները ամբողջությամբ և ներկայացնել խնդրի լուծումը կամ վտանգի մեղմացումը,
2) ընդունել առաջարկությունները մասնակի կամ վերապահումով, որոնք կտան անվտանգության խնդրի մասնակի լուծում,
3) չընդունել առաջարկությունները։
53. Աուդիտի առաջարկները դիտարկելիս պատվիրատուն պետք է հաշվի առնի՝
1) ենթադրվող ճանապարհտրանսպորտային պատահարների հնարավոր հաճախականությունը (օրական, շաբաթական, տարեկան)․
2) հնարավոր ճանապարհտրանսպորտային պատահարների բարդության աստիճանը (մահացու, մարմնական վնասվածքներ, տրանսպորտային միջոցի վնասվածություն),
3) խնդրի լուծմանն ուղղված միջոցառում իրականացնելու վերաբերյալ անհրաժեշտ ֆինանսական միջոցների ծավալը․
4) առաջարկվող յուրաքանչյուր տարբերակի արդյունավետությունը:
54. Ճանապարհային անվտանգության բարդ ինժեներական խնդիրների վերաբերյալ աուդիտի արդյունքում տրված յուրաքանչյուր առաջարկին պատասխանելու համար պատվիրատուն իրավասու է դիմել անկախ փորձագետին: 
55. Աուդիտի գործընթացի շրջանակում վերջինիս կողմից հաշվետվություններում ներկայացված առաջարկությունների ինժեներական գնահատականներ տալու համար կարող է կիրառվել ռիսկի գնահատման մեթոդը, որը կօգնի պատվիրատուին պարզաբանել անվտանգության խնդիրները և դասակարգելով ըստ կարևորության։
56. Աուդիտի առաջարկությունները չընդունելու դեպքում պատվիրատուն պետք է փնտրի այլ արդյունավետ միջոցներ խնդիրը լուծելու կամ մասամբ լուծելու համար: Առաջարկների չընդունման պատճառները պետք է օրենսդրորեն հիմնավորված լինեն:
57. Ռիսկի գնահատումը իրականացվում է հետևյալ քայլերով՝
1) անվտանգության խնդրի գնահատում՝ Քայլ 1 և Քայլ 2՝ 3-րդ և 4-րդ աղյուսակներին համապատասխան․
2) ռիսկի մակարդակի որոշում՝ Քայլ 3, 5-րդ աղյուսակին համապատասխան.
3) գործողության ուղղության ընտրություն Քայլ 4` 6-րդ աղյուսակին համապատասխան:
Աղուսյակ 3․ ՔԱՅԼ 1՝	Պատահարների ենթադրվող հաճախականության գնահատում
	Ռիսկի հաճախականությունը
	Ռիսկի նկարագրությունը

	Հաճախակի
	Ամսական մեկ և ավելի անգամ

	Հավանական
	Տարեկան մեկ և ավելի անգամ

	Հազվադեպ
	Հինգ տարին մեկ անգամ կամ տաս տարվա ընթացքում

	Անհավանական
	Տասը և ավելի տարի մեկ անգամ



Աղուսյակ 4․ ՔԱՅԼ 2՝	Պատահարների ծանրության աստիճանի գնահատում
	Ռիսկի ծանրության աստիճանը
	Ռիսկի նկարագրությունը
	Բախումների օրինակները

	Աղետալի
	Բազմաթիվ մահերով դեպքեր
	Բարձր արագություն, արագընթաց մայրուղիներում բազմաթիվ փոխադրամիջոցների բախումներ: 
Բարձր արագությամբ ավտոբուսի բախումը կամրջակալին:

	Լուրջ
	Մահով կամ լուրջ մարմնական վնասվածքներով դեպքեր
	Բարձր կամ միջին արագությամբ փոխադրամիջոցների բախումներ 
Բարձր կամ միջին արագությամբ փոխադրամիջոցի բախումը ճանապարհամերձ տարածքում գտնվող  օբյեկտին կամ շինությանը: 
Հետիոտների վրաերթերը արագընթաց ճանապարհիմն:

	Թեթև
	Թեթև վնասվածներով դեպքեր
	Ցածր արագությամբ բախումներ, այդ թվում՝ հեծանվորդի սահումը ճանապարհի ավազային ծածկի վրա, խաչմերուկում տրանսպորտային միջոցների բախումը, կամ ավտոկայանատեղիում հետիոտնի վրաերթի ենթարկվելը

	Աննշան
	Աննշան վնասվածքներով կամ փոխադրամիջոցի/սեփակաևությաև վնասվածքով
	Շատ ցածր արագությամբ տրանսպորտային միջոցների բախումներ: Հետիոտնի սայթաքումը ոչ հարթ մայթում։ կայանատեղիում ավտոմեքենայի բախումը բաժանիչ եզրաքարին


Աղուսյակ 5․ ՔԱՅԼ 3՝ Անվտանգության խնդրի լրջության աստիճանի որոշում
	Ռիսկը
	Ռիսկի հաճախականությունը (Աղյուսակ 3)

	
	Հաճախակի
	Հավանական
	Հազվադեպ
	ՔԻչ հավանական

	Պատահարների ծանրության աստիճանը 
	Աղետալի
	Անհանդուրժելի
	Անհանդուրժելի
	Անհանդուրժելի
	Բարձր

	
	Լուրջ
	Անհանդուրժելի
	Անհանդուրժելի
	Բարձր
	Միջին

	
	Թեթև
	Անհանդուրժելի
	Բարձր
	Միջին
	Ցածր

	
	Աննշան
	Բարձր
	Միջին
	Ցածր
	Ցածր


Աղուսյակ 6․ ՔԱՅԼ 4՝ գործողության ուղղության ընտրություն
	Ռիսկը
	Առաջարկվող բարելավման մոտեցումը

	Անհանդուրժելի
	Անվտանգության խնդիրը անհրաժեշտ է շտկել ցանկացած գնով:

	Բարձր
	Անվտանգության խնդիրը պետք է վերացնել (կամ զգալիորեն նվազեցնել ռիսկը), նույնիսկ եթե բարելավման արժեքը բարձր է:

	Միջին
	Անվտանգության խնդիրը պետք է վերացնել (կամ զգալիորեն նվազեցնել ռիսկը) այն դեպքում, եթե բարելավման արժեքը միջին է, բայց ոչ բարձր:

	Ցածր
	Անվտանգության խնդիրը պետք է վերացնել (կամ նվազեցնել ռիսկը), եթե բարելավման արժեքը ցածր է:



58. Ռիսկի գնահատումը պետք է կիրառվի յուրաքանչյուր անվտանգության հետ կապված խնդրի համար: Նախագծային փուլերի աուդիտների արդյունքում ուդիտորի կողմից բացահայտված յուրաքանչյուր անվտանգության խնդիր համարվում է ենթադրյալ վտանգ ունեցող և պետք է գնահատվի որպես բարձր ռիսկայնության անվտանգության խնդիր:
59. Աուդիտորի կողմից անհապաղ բարելավման կարիք ունեցող միջոցառումները պետք է պարտադիր ուղարկվեն պատվիրատուին ուղեկցող նամակում՝ անհապաղ միջոցներ ձեռնարկելու նպատակով։
8. [bookmark: bookmark23]ԱՈՒԴԻՏԻ ԱՎԱՐՏԸ
60. Մինչև աուդիտի հաշվետվության վերաբերյալ պատասխանների մշակումը պատվիրատուն կազմակերպում է ավարտական հանդիպում, որում պետք է ներգրաված լինեն պատվիրատուի, աուդիտորական խմբի, նախագծային կազմակերպության ներկայացուցիչները և անհրաժեշտության դեպքում այն բոլոր անձինք, որոնք պետք է ներգրավված լինեն աուդիտի արդյունքների վերաբերյալ պատասխանների ձևակերպմանը:
61. Ավարտական հանդիպումը հնարավորություն է տալիս.
1) աուդիտորին պաշտոնապես ներկայացնել աուդիտի արդյունքները և պարզաբանել կամ մանրամասնել դրանց նշանակությունը,
2) առաջարկել բարելավումներ հաշվետվության կառուցվածքում,
3) քննարկել հայտնաբերված խնդիրների լուծման հնարավոր միջոցները․ 
4) սահմանել պատվիրատուի և նախագծողի կողմից աուդիտի հաշվետվության վերաբերյալ պատասխաններ ներկայացնելու վերջնաժամկետները:
62. Ավարտական հանդիպումից հետո պատվիրատուն մանրամասն ուսումնասիրում է աուդիտի պաշտոնական հաշվետվությունը և քննարկում նշված խնդիրներն ու առաջարկությունները: 
63. Աուդիտի հաշվետվության վերաբերյալ մեկնաբանություններ ստանալու նպատակով պատվիրատուն պետք է այն ներկայացնի նախագծողին՝ սահմանելով դրանց վերաբերյալ պատասխանի ներկայացման հստակ ժամկետներ։
64. Աուդիտորական հաշվետվության մեջ աուդիտորի առաջարկած յուրաքանչյուր միջոցառում պատվիրատուի կողմից կարող է ընդունվել կամ մերժվել: 
65. Պատվիրատուն աուդիտի հաշվետվության վերաբերյալ դիրքորոշումը պաշտոնապես գրավոր ներկայացնում է աուդիտորին։ Հաշվետվությամբ ներկայացված առաջարկությունները պատվիրատուի կողմից չընդունելու դեպքում պատվիրատուն ներկայացնում է դրանք չընդունելու պատճառների վերաբերյալ հստակ և հիմնավորված պատճառաբանություններ:
66. Պատվիրատուն սույն կարգի 52-րդ կետում նշված որոշումներից մեկը կայացնելուց հետո հանձնարարում է նախագծողին նախագծում համապատասխան փոփոխություններ կատարելու համար։ 
67. Պատվիրատուն իրավասու է իր հայեցողությամբ լրամշակված նախագիծը ներկայացնել աուդիտորին՝ լրացուցիչ աուդիտ իրականացնելու համար։ 
68. Նախագծողի կողմից Նախագծում անհրաժեշտ փոփոխությունների կատարման հսկողությունը իրականացվում է պատվիրատուի կողմից։
69. Աուդիտի հաշվետվությամբ ներկայացված յուրաքանչյուր մերժված աուդիտի առաջարկության վերաբերյալ պատվիրատուն պետք է ներկայացնի հիմնավորում, որը կցվում է հաշվետվության մեջ: Ե՛վ աուդիտի հաշվետվությունը, և՛ պատվիրատուի պատասխանը դառնում են աուդիտի հաշվետվության վերջնական արձանագրության մաս: 
[bookmark: _Hlk190714710]
9․ ԼՐԱՑՈՒՑԻՉ ԱՈՒԴԻՏԻ ՆՇԱՆԱԿՄԱՆ ԴԵՊՔԵՐԸ

70. Պատվիրատուի հիմնավորված պատճառաբանությամբ կարող է իրականացվել լրացուցիչ աուդիտ։
71. Լրացուցիչ աուդիտ նշանակվում է, երբ՝
1) շինարարական աշխատանքների ընթացքում նախագծում կատարվել են փոփոխություններ.
2) Նախագծում չներառված սակայն ճանապարհին մոտ գտնվող ճանապարհի կարճ հատվածում արձանագրվել են ճանապարհային անվտանգության խնդիրները, որոնք  գնահատման կարիք ունեն․
3)   պատվիրատուն որոշում է կայացրել նախագծողի կողմից լրամշակված նախագիծը ենթարկել կրկնակի զննության․
4) մինչև ճանապարհաշինական աշխատանքների ավարտը ճանապարհի վրա պետք է տեղադրվեն լուսավորության, ճանապարհային նշանների էլեկտրոնային կառավարման կամ լուսացուցային համակարգեր։

ՀԱՎԵԼՎԱԾ 1

ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱՈԻԴԻՏԻ ՍՏՈՒԳԱԹԵՐԹԸ
Ստուգաթերթերի կիրառումը
Անհրաժեշտ է հաշվի առնել, որ՝
1. սույն ստուգաթերթերը անհրաժեշտ է կիրառել՝ իրականացվող աուդիտի տվյալ փուլից ելնելով․
2. Ստուգաթերթը(երը) պետք է պատճենել և օգտագործել ինչպես փաստաթղթային աուդիտ, այնպես էլ տեղում զննություն իրականացնելու ժամանակ․
3. հաջողված աուդիտ իրականացնելը չի սահմանափակվում միայն ստուգաթերթերը լրացնելով։ Յուրաքանչյուր ստուգաթերթում ընդգրկված թեմաները վերաբերում են միայն ճանապարհային նախագծման և երթևեկության անվտանգության կառավարման հիմնական բաղադրիչներին. դրանք մանրամասն են, սակայն սպառիչ չեն․
4. ստուգաթերթերում ներառված որոշ կետեր կարող են առնչություն չունենալ գնահատվող նախագծի հետ։ Ուստի, աուդիտորները պետք է կիրառեն մասնագիտական դատողություն՝ նախագծի յուրաքանչյուր տարրի անվտանգության վերաբերյալ․
5. աուդիտորական խմբերին խրախուսվում է անվտանգության հարցերին մոտենալ համապարփակ մոտեցմամբ և չսահմանափակվել միայն ստուգաթերթերում նշված կետերով։



Ձև N 1

	Նախնական նախագծման փուլ 

	Խնդրի նկարագրությւոնը
	Այո

	Ոչ

	Կիրառելի չէ
	Մեկնաբանություններ


	1 Երկայնական և լայնական թեքություններ


 

	Արդյո՞ք երկայնական և լայնական թեքությունները անվտանգ և համապատասխան են, հատկապես տրանսպորտային հանգույցների  և խաչմերուկների հատվածներում։
	
	
	
	

	Արդյո՞ք փողհատումների և հարակցումների հատվածներն անվտանգ են։
	
	
	
	

	2 Տեսադաշտը և տեսանելիության հեռավորությունը 


	Արդյո՞ք տեսանելիության և արգելակման անհրաժեշտ տարածության հեռավորությունները բավարար են։




	
	
	
	

	Արդյո՞ք նախագծում բացակայում են տեսանելիությունը սահմանափակող գործոնները (օրինակ՝ շենքեր, ծառեր, նշաններ կամ ժայռային լանջեր)։
	
	
	
	

	3 Փուլային աշխատանքները 


	Եթե սխեման (գծապատկերը) նախատեսվում է նախագծել փուլերով, արդյո՞ք փուլերի հերթականությունն ապահովում է առավելագույն անվտանգություն։
	
	
	
	

	Եթե սխեման (գծապատկերը) նախատեսված է որպես միջանկյալ փուլ ավելի լայն կամ երկու երթևեկելի գոտի ունեցող ճանապարհ կառուցելու համար, արդյո՞ք նախագիծը բավարար չափով ապահովում է այն վարորդների կողմից ընկալելի լինելու համար (միշտ ստուգել հնարավոր մոլորեցնող տարրերը, որոնք կարող են շփոթություն առաջացնել վարորդների մոտ)։
	
	
	
	

	Արդյո՞ք անվտանգ և ապահով է մեկ երթևեկելի գոտուց  դեպի երկու երթևեկելի գոտի ունեցող ճանապարհ անցումները
	
	
	
	

	4 Տրանսպորտային հանգույցներ 

	Արդյո՞ք տրանսպորտային հանգույցի նախագծման բոլոր տարրերն անվտանգ են։
	
	
	
	

	5 Խաչմերուկներ 

	Արդյո՞ք խաչմերուկի տեսակը (քառակողմ, T-աձև, 
օղակաձև  խաչմերուկ, լուսացույցներ) համապատասխան և անվտանգ է։
	
	
	
	

	Արդյո՞ք առաջարկվող խաչմերուկի կառավարումը անվտանգ է։

	
	
	
	

	6 Լայնական կտրվածք

	Արդյո՞ք առաջարկվող լայնական կտրվածքը անվտանգ է նախատեսվող իտենսիվության և հոսքի կազմի համար։
	
	
	
	

	7 Ճանապարհամերձ վտանգներ

	Արդյո՞ք համապատասխանում է ճանապարհամերձ հատվածների վտանգների կանխարգելման բոլոր հնարավոր պայմանները
	
	
	
	

	Արդյո՞ք վթարային կանգառի համար նախատեսված գոտիներ կառուցվելու են են բոլոր անհրաժեշտ վայրերում։
	
	
	
	

	Արդյո՞ք արգելապատերի տեսակը համապատասխանում է տվյալ վայրի պայմանների հետ։
	
	
	
	

	Արդյո՞ք անվտանգ է 
	
	
	
	

	8 Հետիոտները և հեծնավորդները 

	Արդյո՞ք նախագծում հաշվի են առնվել հետիոտնների անվտանգության պահանջները (ճանապարհը հատելու և ճանապարհի եզրով քայլելու համար)։
	
	
	
	

	Արդյո՞ք -ընդհանուր օգտագործման տրանսպորտի կանգառները տեղադրված են անվտանգ տեղերում։ Արդյո՞ք դրանք մեկուսացված են և ապահով
	
	
	
	

	Արդյո՞ք նախագծում ապահոված է հեծանվորդների և ինքնագլորիներ անվտանգությունը։ Արդյո՞ք հեծանվային երթուղիներն ազատ են «նեղ անցումներից» և անհարթ մակերևույթներից։
	
	
	
	

	9 Ճանապարհների սպասարկման և պահպանման մեքենաներ


	Արդյո՞ք ճանապարհը սպասարկող և պահպանող տրանսպորտային միջոցները կարող են անվտանգ կերպով աշխատել տվյալ վայրում։
	
	
	
	

	10 Ջրահեռացումը 

	Արդյոք նախատեսվում է ճանապարհի պատշաճ ջրահեռացում:
	
	
	
	

	Արդյո՞ք անվտանգության ապահովման նպատակով նախագծով ջրահեռացման համակարգերը ծածկված են, կամ տեղադրված են արգելապատի հետևում։
	
	
	
	

	11 Ճանապարհային անվտանգության ընդհանուր նկատառումներ

	Արդյո՞ք նոր ճանապարհը կլինի հնարավորինս անվտանգ՝ հաշվի առնելով տեղական եղանակային պայմանները (արևածագ, մայրամուտ, ձյուն, մառախուղ, անձրև, քամի)
	
	
	
	

	Արդյո՞ք նախագծում բացակայում են ճանապարհի տեսանելության բոլոր խաբկանքները 

	
	
	
	




Ձև N 2
	Վերջնական նախագծման փուլ


	Խնդրի նկարագրությւոնը
	Այո

	Ոչ

	Կիրառելի չէ
	Մեկնաբանություններ


	1 Երկայնական և լայնական թեքություններ


	Արդյո՞ք երկայնական և լայնական թեքությունները համապատասխանում են տեսանելիության անվտանգության պահանջներին։
	
	
	
	

	Արդյո՞ք ապահովված է բավարար պայմաններ անվտանգ վազանցի համար։
	
	
	
	

	2 Տիպային լայնական կտրվածքները 


	Արդյո՞ք երթևեկության գոտիների լայնությունը, այդ թվում լրացուցիչ և անցումաարագացման գոտիների, կողնակները, բաժանիչ գոտիները և լայնական կտրվածքները բավարարում են ճանապարհի նախատեսված գործառույթներին։
	
	
	
	

	Արդյո՞ք բաժանարար գոտիների լայնությունները բավարար են հետադարձ կատարող տրանսպորտային միջոցների համար և ապահովում են անվտանգությունը հետիոտնների և ճանապարհի կառուցվածքային տարրերի համար։
	
	
	
	

	Արդյո՞ք նախագծում նախատեսված է վթարային կանգառի գոտի անսարք ու վթարված տրանսպորտային միջոցների արտակարգ կանգառների և հատուկ նշանակության  տրանսպորտային միջոցների համար։
	
	
	
	

	3 Նոր/գոյություն ունեցող ճանապարհային ծածկը 


	Արդյո՞ք հին ճանապարհից նոր սխեմային անցումը անվտանգ է։





	
	
	
	

	4 Փուլային աշխատանքները
	
	
	
	

	Եթե սխեմաները նախագծվելու են փուլերով, արդյո՞ք փուլերի հերթականությունը կազմակերպված է այնպես, որ ապահովվի առավելագույն անվտանգությունը։
	
	
	
	


	Արդյո՞ք մեկ երթևեկելի գոտուց դեպի երկու երթևեկելի գոտի ճանապարհի (և հակառակ ուղղությամբ) անցումը իրականացվելու է անվտանգ կերպով
	
	
	
	

	5 Տրանսպորտային հանգույցները

	Արդյո՞ք միացման և բաժանման բոլոր հատվածներում տեսանելիությունը բաց և ազատ է խոչընդոտներից։
	
	
	
	

	Արդյո՞ք երթևեկության ուղղության ընտրության տեղամասերի միջև հեռավորությունները բավարար  է անվտանգության ապահովման համար։
(երթևեկության ուղղության ընտրության տեղամասեր - ստեղծվում են այն վայրերում, որտեղ վարորդները պետք է ընտրեն իրենց հաջորդ գործողությունը՝ ներառելով ճանապարհի ոլորանները, խաչմերուկները կամ այլ երթևեկության ուղղությունները):

	
	
	
	

	Արդյո՞ք յուրաքանչյուր տրանսպորտային հանգույցի համար երթուղային կողմնորոշման  համակարգը հստակ և հեշտ է հասկացվում։
	
	
	
	

	6 Խաչմերուկները

	Արդյո՞ք խաչմերուկի տեսակը (քառակողմ, T-աձև, օղակաձև խաչմերուկ, լուսացույցներ) համապատասխան և անվտանգ է։
	
	
	
	

	Արդյո՞ք նախագծում բացակայում են տեսադաշտը սահմանափակող տարրերը՝ շինություններ, ցանկապատեր, ծառեր, կայանման վայրեր և այլ նմանատիպ խոչընդոտներ։
	
	
	
	


	Արդյո՞ք խաչմերուկի(ների) լուսացույցային ազդանշանները տեսանելի և հեշտ ըմբռնելի են։
	
	
	
	

	Արդյո՞ք լուսացույցային փուլերը ապահովում են երթևեկության անվտանգությունը։
	
	
	
	

	Արդյո՞ք լուսացույցի ազդանշանների նախատեսված տևողությունը բավարար է բոլոր տրանսպորտային միջոցների և հետիոտնների անվտանգանցման հաամրտեղաշարժի համար։
	
	
	
	

	Արդյո՞ք շրջանաձև խաչմերուկների դեպքում, բոլոր մուտքային ուղղությունների համար ապահովված է բավարար շրջադարձի շառավիղ՝ բոլոր տեսակի տրանսպորտային միջոցների համար
	
	
	
	

	7 Հարակից հողատարծքները

	Արդյո՞ք հաշվի է առնվել հարակից տարածքներից մուտքերի և ելքերի անվտանգությունը։
	
	
	
	

	8 Ճանապարհամերձ վտանգները 

	Արդյո՞ք համապատասխանում է ճանապարհամերձ հատվածների վտանգների կանխարգելման բոլոր հնարավոր պայմանները
	
	
	
	

	Արդյո՞ք արգելապատերը տեղադրվելու են բոլոր անհրաժեշտ հատվածներում։
	
	
	
	

	Արդյո՞ք արգելապատերի սկզբամասն ու վերջամասը անվտանգ է ։
	
	
	
	

	9 Հետիոտները և հեծնավորդները 

	Արդյո՞ք նախագծում հաշվի են առնվել հետիոտնների անվտանգության պահանջները (ճանապարհը հատելու և ճանապարհի եզրով քայլելու համար)։
	
	
	
	

	Արդյո՞ք նախագծում ապահովվում է հեծանվորդների անվտանգությունը։ Արդյո՞ք հեծանվային և ինքնագլորների երթուղիներն ազատ են «նեղ անցումներից» և անհարթ մակերևույթներից։
	
	
	
	

	Արդյո՞ք ավտոբուսային կանգառները տեղադրված են անվտանգ տեղերում։ 
	
	
	
	

	10 Նշանները, գծանշումը և ոճանապարհի նշագրումը 

	Արդյո՞ք ճանապարհային բոլոր նշանները (նախազգուշացնող, արգելող, թելադրող և այլն) համապատասխանում են հետևյալ 5 սկզբունքներին։  
1. Clear (Հստակ) – Արդյո՞ք նշանները հեշտ են կարդացվում և ընկալվում։
2. Concise (Կարճ ու բովանդակալից) – Արդյո՞ք տեղեկատվությունը մատուցվում է առանց ավելորդ բարդությունների։
3. Consistent (Համապատասխանող ու հետևողական) – Արդյո՞ք նշանների տեսք կամ խորհրդանիշը, գույները, չափերը և տեղադրման վայրը համապատասխանում են ստանդարտներին։
4. Credible (Վստահելի և իրատեսական) – Արդյո՞ք նշանները տրամաբանական են, իրական վտանգներին համահունչ և վստահելի վարորդների համար։
5․ Conspicuous (Դիտարկելի և տեսանելի) – Արդյո՞ք նշանները ճիշտ են տեղադրված, տեսանելի են բոլոր ճանապարհային օգտատերերի համար և ապահովում են պատշաճ լուսավորություն մութ ժամերին։
	
	
	
	

	Արդյո՞ք ճանապարհային նշանների հենասյուները գտնվում են ճանապարհի եզրից դուրս կամ դյւորաբեկ են։
	
	
	
	

	Արդյո՞ք անհրաժեշտ վայրերն ապահովված են վտանգավոր շրջադարձների նախազգուշացնող նշանների, առաջարկվող արագության նշանների, ուղղորդ սյուների և շրջադարձի ուղղությունը ցույց տվող  նշանների առկայությամբ
	
	
	
	

	11 Կայանատեղերը 

	Արդյո՞ք նախատեսված բոլոր կայանատեղերը բավարար և անվտանգ են։
	
	
	
	

	12 Հատուկ նշանակության (շտապ օգնության, փրկարար ծառայության) տրանսպորտային միջոցների համար մուտքը 


	Արդյո՞ք ապահովված է հատուկ նշանակության տրանսպորտային միջոցների համար անվտանգ հասանելիությունն ու տեղաշարժը։
	
	
	
	

	Արդյո՞ք բազմագոտի ճանապարհներին տեղակայված բաժանիչ գոտիների տեխնոլոգիական խզվածքների երկարություններն անվտանգ են՝ հաշվի առնելով դրանց հաճախականությունը և տեսանելիությունը։

	
	
	
	

	13 Լուսավորություն

	Արդյո՞ք լուսավորությունն անհրաժեշտ է, և եթե այո, ապա արդյո՞ք այն ապահովված է բավարար մակարդակով։
	
	
	
	

	14 Ջրահեռացումը 


	Արդյո՞ք նախագծում ջրահեռացումը բավարար ապահովված է։
	
	
	
	

	Արդյո՞ք ջրահեռացման համակարգերը ծածկելու է, կամ տեղադրվելու է արգելապատնեշի հետևում՝ անվտանգության ապահովման նպատակով։
	
	
	
	

	15 Ճանապարհային անվտանգության ընդհանուր նկատառումներ

	
	
	
	

	Արդյո՞ք նոր ճանապարհը կլինի հնարավորինս անվտանգ՝ հաշվի առնելով տեղական եղանակային պայմանները (արևածագ, մայրամուտ, ձյուն, մառախուղ, անձրև, քամի)
	
	
	
	

	Արդյո՞ք նախագծում բացակայում են բոլոր տեսողական  խաբկանքները

	
	
	
	

	Արդյո՞ք ճանապարհի ծածկն ազատ է խճից ու ավազից և ապահովում է բավարար կառչման գործակից։
	
	
	
	




Ձև N 3

	Նախաբացման փուլ 

	Խնդրի նկարագրությւոնը
	Այո

	Ոչ

	Կիրառելի չէ
	Մեկնաբանություններ


	1 Տեսանելիությունը


	Արդյո՞ք ճանապարհի տեսանելիությունը ապահոված է։
	
	
	
	

	2 Նոր/գոյություն ունեցող ճանապարհային պատվածքը 

	Արդյո՞ք նոր ճանապարհի և հին ճանապարհի միացումն ապահովված է հնարավորինս անվտանգ ձևով։
	
	
	
	

	3 Տրանսպորտային հանգույցները


	Արդյո՞ք միացման և բաժանման բոլոր հատվածներում տեսադաշտը բաց է և ազատ խոչընդոտներից։
	
	
	
	

	Արդյո՞ք երթևեկության ուղղության ընտրության տեղամասերի միջև հեռավորությունները բավարար  է անվտանգության ապահովման համար։
(երթևեկության ուղղության ընտրության տեղամասեր - ստեղծվում են այն վայրերում, որտեղ վարորդները պետք է ընտրեն իրենց հաջորդ գործողությունը՝ ներառելով ճանապարհի ոլորանները, խաչմերուկները կամ այլ երթևեկության ուղղությունները):

	
	
	
	

	Արդյո՞ք յուրաքանչյուր տրանսպորտային հանգույցի ուղղորդող նշանների համակարգը հստակ և հեշտ հասկանալի է նախատեսվող շահագործման արագությունների դեպքում։
	
	
	
	

	4 Խաչմերուկները


	Արդյո՞ք խաչմերուկները պարզ են և տեսանելի։
	
	
	
	

	Արդյո՞ք լուսացույցները բավարար տեսանելի են, գործում են անխափան և ապահովում են երթևեկության անվտանգ կարգավորումը։

	
	
	
	

	Արդյո՞ք լուսացույցները հետիոտների համար հստակ տեսանելի են և ապահովում են բավարար ժամանակ ճանապարհը հատելու համար։

	
	
	
	

	Արդյո՞ք շրջանաձև խաչմերուկների դեպքում, բոլոր մուտքային ուղղությունների համար ապահովված է բավարար շրջադարձի շառավիղ
	
	
	
	

	5 Ճանապարհամերձ վտանգները 

	Արդյո՞ք համապատասխանում է ճանապարհամերձ հատվածների վտանգների կանխարգելման բոլոր հնարավոր պայմանները
	
	
	
	

	Արդյո՞ք արգելապատները տեղադրված են բոլոր անհրաժեշտ հատվածներում
	
	
	
	

	6 Նշանները, գծանշումը և ճանապարհի նշագրումը 
	
	
	
	

	Արդյո՞ք ճանապարհային բոլոր նշաններն ու ճանապարհային գծանշումները համապատասխանո՞ւմ են նշագրման և գծանշման 5C սկզբունքնին։ (Տես այս Ձև 3-ի  10-րդ կետը)
	
	
	
	

	Արդյո՞ք անհրաժեշտ են հավելյալ նշաններ՝ վարորդներին նախազգուշացնելու, տեղեկացնելու, ուղղորդելու, թելադրելու կամ սահմանափակելու համար։

	
	
	
	

	Արդյո՞ք բոլոր հին ճանապարհային նշանները և գծանշումները հեռացված են։
	
	
	
	

	Արդյո՞ք արագության սահմանափակման գոտին անվտանգ է և հստակ ընդգծված։

	
	
	
	

	Արդյո՞ք բոլոր նշագրումները և ճանապարհային գծանշումները ճիշտ են տեղակայված և լիովին տեսանելի են։

	
	
	
	

	7 Հետիոտները և հեծնավորդները 


	Արդյո՞ք ծրագրով նախատեսված ճանապարհի բոլոր մասերում բոլոր հետիոտնների համար (տարեցներ, հաշմանդամներ և երեխաներ) ապահովված են անվտանգ պայմաններ ։
	
	
	
	

	Արդյո՞ք հետիոտնային բոլոր անցումներն անվտանգ են։
	
	
	
	

	Արդյո՞ք ճանապարհը ապահով և անխափան է հեծանվորդների համար։

	
	
	
	

	Արդյո՞ք ավտոբուսային կանգառները տեղակայված են անվտանգ վայրերում։
	
	
	
	

	8 Ջրահեռացումը 


	Արդյո՞ք ճանապարհի ջրահեռացման համակարգն արդյունավետ է գործում։
	
	
	
	

	9 Կանաչապատումը 


	Արդյո՞ք կանաչապատումն «անվտանգ» է՝ հատկապես ճանապարհամերձ վտանգների և տեսադաշտի առումով։
	
	
	
	

	10 Մուտք դեպի մասնավոր և հասարակական տարածքներ 


	Արդյո՞ք հարակից շինությունների բոլոր մուտքերն ու ելքերն անվտանգ են։
	
	
	
	

	11 Ճանապարհային անվտանգության ընդհանուր նկատառումներ

	
	
	
	

	Արդյո՞ք նոր ճանապարհը հնարավորինս անվտանգ է՝ հաշվի առնելով տեղական եղանակային պայմանները (արևածագ, մայրամուտ, ձյուն, մառախուղ, անձրև, քամի)։
	
	
	
	

	Արդյո՞ք ծրագիրը զերծ է բոլոր «տեսողական խաբկանքներից»։ 
	
	
	
	

	Արդյո՞ք ճանապարհի ծածկն ազատ է խճից և ավազից և ապահովում է բավարար կառչման գործակից։
	
	
	
	



Ձև N 4
	Ճանապարհաշինական աշխատանքների փուլ

	Խնդրի նկարագրությւոնը
	Այո

	Ոչ

	Կիրառելի չէ
	Մեկնաբանություններ


	1 Երթևեկության կառավարումը

	Արդյո՞ք ճանապարհաշինական աշխատանքների առկայության մասին նախազգուշացումը բավարար և անվտանգ է, այդ թվում գիշերը և անբավարար եղանակայաին պայմաններում։
	
	
	
	

	Արդյո՞ք երթևեկության կառավարման  համապատասխան և անվտանգ միջոցներ են կիրառվում։
	
	
	
	

	Արդյո՞ք ժամանակավոր նշանները և ազդանշանները (եթե կիրառվում են) տեսանելի են վարորդների համար։
	
	
	
	

	2 Արագության կառավարումը 

	Արդյո՞ք անհրաժեշտ են արագության սահմանափակման նշաններ, և եթե այո, ապա արդյո՞ք դրանք համապատասխանում են նախատեսված արագությանը,ճանապարհի փաստացի պայմաններին և տեղակայված են ճիշտ վայրերում։
	
	
	
	

	3 Նշանները, գծանշումը և նշագրումը 

	Արդյո՞ք անհրաժեշտ  բոլոր նախազգուշական, ուղղորդող և թելադրողնշանները տեղադրված են։
	
	
	
	

	Արդյո՞ք ճանապարհային բոլոր նշանները համապատասխանում են նշագրման 5C սկզբունքներին։ (Տես այս Ձև 3-ի  10-րդ կետը)
	
	
	
	

	Արդյո՞ք առկա հիմնական նշանները (որոնք կարող են վարորդի ուշադրությունը շեղել և շինարարության փուլում չեն կիրառվում) պատշաճ կերպով ծածկված են՝ շեղումներից կամ սխալ տեղեկատվությունից խուսափելու համար։
	
	
	
	

	Արդյո՞ք նշագրումն անվտանգ է ճանապարհից օգտվողների համար՝ հաշվի առնելով բոլոր կանխատեսվող պայմանները։
	
	
	
	

	4 Արգելապատերը/արգելափակոցները

	Շինարարության ընթացքում արդյո՞ք անհրաժեշտ են արգելապատնեշներ՝ աշխատակիցներին պաշտպանելու կամ ճանապարհային վտանգները նվազեցնելու համար։
	
	
	
	

	Արդյո՞ք բոլոր արգելապատնեշները ճիշտ են տեղադրված։
	
	
	
	

	5 Մուտքը դեպի աշխատանքային տեղամաս

	Արդյո՞ք շինարարական գոտու մուտքի կետերը տեղակայված են բավարար տեսանելիության հեռավորությամբ։
	
	
	
	

	6 Հետիոտները և հեծնավորդները 

	Արդյո՞ք ճանապարհաշինական աշխատանքների գոտու միջով հետիոտների և հեծանվորդների տեղաշարժը պատշաճ կերպով ապահովված է։
	
	
	
	

	Արդյո՞ք տարեցների և հաշմանդամների համար ապահովված է անվտանգ մուտք և տեղաշարժ։
	
	
	
	

	7 Անվտանգությունը գիշերային ժամերին

	Մութ ժամերին և անբավարար տեսանելիության պայմաններում արդյո՞ք ճանապարհային աշխատանքներն անվտանգ են երթևեկության բոլոր  մասնակիցների համար ։
	
	
	
	

	Արդյո՞ք անվտանգ երթևեկության գոտին հստակ տեսանելի և ընկալելի է երթևեկության բոլոր  մասնակիցների համար։
	
	
	
	

	8 Ճանապարհային անվտանգության ընդհանուր նկատառումներ

	Արդյո՞ք շինարարական գոտին հնարավորինս անվտանգ է՝ հաշվի առնելով տվյալ վայրի եղանակային պայմանները (արևածագ, մայրամուտ, ձյուն, մառախուղ, փոթորիկներ, քամի)։
	
	
	
	

	Արդյո՞ք երթևեկության շրջանցման գոտին զերծ է բոլոր «տեսողական խաբկանքներից։
	
	
	
	

	Արդյո՞ք ճանապարհի ծածկույթը զերծ է փոսերից կամ անթույլատրելի մակերեսային նյութերից, որոնք կարող են անվտանգային խնդիրներ առաջացնել։
	
	
	
	



Նշումներ՝
Այո – Բավարարում է անվտանգության պահանջները
Ոչ – Առկա են անվտանգության հնարավոր խնդիրներ
Կիրառելի չէ –պայմանը կիրառելի էր դեպքի համար 


ՀԱՎԵԼՎԱԾ 2


ԱՈՒԴԻՏՈՐԻ ՀԱՇՎԵՏՎՈՒԹՅՈՒՆ
(օրինակելի ձև)
Ճանապարհային անվտանգության աուդիտի հաշվետվությունը պետք է պարունակի առնվազն հետևյալ բաժինները.
1. [bookmark: bookmark116]Ներածություն
1.1. Աուդիտի փուլը և աուդիտի գործընթացը
· Աուդիտի փուլ
· Գտնվելու վայրը (քարտեզ)
· Աուդիտի գործընթաց
1) Հանդիպումներ (նշել անուն ազգանունը, հանդիպման ամսաթիվը և նպատակը)
2) Ուսումնասիրություններ (ամսաթիվը,  ցերեկը կամ գիշերը)
3) Չներկայացվող փաստաթղթերի և դրանց պատճառների վերաբերյալ պարզաբանումներ
4) Աուդիտի անցկացման համար օգտագործվող ընթացակարգի նկարագրությունը
5) Հայտարարություն աուդիտի խմբի պատասխանատվությունից հրաժարվելու վերաբերյալ
2. Ծրագրի նկարագրությունը
Այս բաժնում տրվում է նախագծի համառոտ նկարագրությունը:
3. Անվտանգության խնդիրների թերությունները և դասակարգումը
Թերությունների նկարագրությունը, որն օգտագործվում է նույնականացնելու համար՝ ըստ կարևորություն, որոնք համարվում են անվտանգության լուրջ վտանգ. և նրանք, ովքեր ուշադրություն են պահանջում և գտնվում են ընդհանուր անվտանգության մտահոգությունների կատեգորիայի մեջ:
4. Պատասխան աուդիտի հաշվետվությանը
Պատվիրատուն և նախագծողը կարող են չընդունել աուդիտի խմբի կողմից բարձրացված անվտանգության բոլոր խնդիրներին, սակայն պետք է արձագանքեն՝ նշելով արդյոք առաջարկությունները ընդունում  կամ մերժվում և նշել դրանց պատճառները: Նկարագրել ձևաչափը, որը նախագծողը կարող է օգտագործել աուդիտի արդյունքներին իրենց պատասխանը փաստաթղթավորելու համար:


Թերությունների և առաջարկությունների հակիրճ ձևաչափի օրինակ.
	Աուդիտ
հայտնաբերված թերությունները
	Աուդիտ
Առաջարկություններ
	Պատվիրատուի արձագանքը

	
	
	Ընդունել.
այո/ոչ
	Պատճառներ/
մեկնաբանություններ

	
	
	
	

	
	
	
	

	
	
	
	


[bookmark: bookmark117]
3․ Անվտանգության խնդիրները նախորդ աուդիտի փուլերից
Բացահայտել և թվարկել անվտանգության խնդիրները նախորդ աուդիտներից, որոնք դեռևս ուշադրություն են պահանջում:
[bookmark: bookmark118]4․ Հայտնաբերված թերություններ ընթացիկ աուդիտից
Տրամադրել տեղանքի ուսումնասիրությունների զննությունների և փաստաթղթերի ուսումնասիրության և վերլուծության ընթացքում հայտնաբերված թերությունների համառոտ շարադրանքը: Լուսանկարները կարող են օգտագործվել թերությունները լուսաբանելու համար:
[bookmark: bookmark119]5․ Աուդիտի հաջորդ փուլը
Աուդիտի թիմը կարող է առաջարկել, թե երբ է անցկացվելու հաջորդ աուդիտը, եթե տեղեկատվություն չի տրամադրվել ծրագրի մի մասը գնահատելու համար:
[bookmark: bookmark120]6․ Եզրափակիչ հայտարարություն

7․ Աուդիտորների անուններն ու ստորագրությունները

